MUSIC
FACTORY

Grade | Basic Level Music Theory

GUIA DIDACTICA

Lorena Varela Guzman
Yolanda Varela Guzman
Licenzas por formacion 2023-2024



iINDICE

1. MUSIC FACTORY ..ot e e s e e s e s e see e enenenas 1
2. CARACTERISTICAS XERAIS. ..o ieeetteeeeeeeeeeeeeeeeeseeeeeeeeeeeeeeeeseeeeeeeneeeeeeeseseeeeeeens 1
3 ESTRUTURA ..ot e e e e e e eeeseseese e e e seseeeeeenee 2
4. OBXECTIVOS ..ottt e et et s e e e e e e eeeseseseeseseeseseeeeseseeeseeeeeeeneees 3
5. COMPETENCIAS. ..ot e e e e e e s s e e e seseeeenenes 4
6. CONTIDOS. ...ttt et e et ee e e e e e e et s e e e e et eeeeeseeeeeeeeeees s e eeeaeeeeean. 5
7. METODOLOXIA ..ottt e et e e e e ee e 8
8. AVALIACION. ...ttt ettt et et eae et e eses e eee e et eeeeeaenenes 9

9. MEDIDAS DE ATENCION A DIVERSIDADE



1. MUSIC FACTORY

Music Factory € un proxecto interdisciplinar de oito unidades que abrangue o
contido do curso completo da materia de Linguaxe Musical de 1° curso de Grao
Elemental de Conservatorios en lingua inglesa.

2. CARACTERISTICAS XERAIS

As oito unidades de Music Factory foron elaboradas coa version 2.9 do programa
de codigo aberto e gratuito eXeLearning que permite exportar os contidos en
arquivos coa extension .elp (convertindo os materiais en facilmente reutilizables
mediante a exportacion ou incorporaciéon de paxinas de outros proxectos nos
propios) ou SCORM (que permite incorporar os contidos a plataforma Moodle.
eXelLearning atdépase no listado de programas dos equipos informaticos ABALAR
ou EDIXGAL e esta dispofiible para GNU/Linux, Microsoft Windows e Apple.

O feito de empregar a lingua inglesa débese a necesidade de proporcionar ao
alumnado un marco educativo plurilinglie que lle permita a sua adaptacion a
unha realidade social establecida dentro dun contexto globalizado onde é
indiscutible a proxeccién internacional do alumnado que realiza estudos de ensino
artistico: eventos, concertos, festivais, estadias formativas, etc, nas que non sé é
importante establecer vinculos por medio da musica, senén poder compartir
experiencias, entender e dar explicacidbns e instrucibns nun contexto de
comunicacion fluida.

Empregaremos nestas unidades as cancidéns populares e tradicionais posto que
forman parte da nosa primeira linguaxe e proporcionan unha contorna agradable
para a aprendizaxe musical, o desenrolo cognitivo e linguistico, o fomento da
creatividade, improvisacién e da coordinacién corporal.

As cancions empregan os contidos estudados nas unidade, incluen formulas
ritmicas e melddicas de forma reiterada que combinan o uso da palabra e da
musica e polo tanto é necesario memorizalas, entoalas e percibir axeitadamente o
ritmo para interiorizar os conceptos do curriculo.

As cancioéns escollidas foron arranxadas acorde ao nivel e madurez do alumnado
e, a0 mesmo tempo que presentan a teoria musical e os elementos ritmicos,
auditivos e melddicos, amosan unha visién global da musica do mundo, con
melodias de diversos lugares e en diversos idiomas.

A secuencia de materiais presentados por Music Factory presenta as seguintes
caracteristicas:

-Motivadora, empregando presentacions e videos feitos con CANVA que amosan
unha combinacions de cores, letra, Giffs animados e imaxes agradables e
atractivas para o alumnado.



-Fomenta a creatividade, con apartados de elaboracién de partituras, invencion
de percusion corporal, letras, etc. e 6 mesmo tempo se traballa o pensamento
critico aplicado tanto as creacions e traballo propio (por medio da autoavaliacion)
como as creacions alleas.

-Adaptabilidade. As actividades amosan niveles variados, comenzando polo
mais facil e incrementando a profundidade permitindo, deste xeito, atender a
diversidade. Os materiais, ademais, poden atoparse en diferentes formatos:
imaxes, son, texto, e se inclue a barra de accesibilidade BatexeGo, que permite
modificar o tamafio de letra e a propia letra e escoitar o contido.

-Interactividade. O alumnado atopara actividades variadas: encher ocos,
escolla multiple, relacionar elementos, verdadeiro ou falso, sopas de
letras,videos interactivos, emparellar, etc. nas que recibiran retroalimentacién
instantanea. As actividades poden repetirse cantas veces sexa necesario tanto
na aula como fora dela. As unidades presentan un formato previsible e I6xico e
presentan facilidade de navegacion mediante un menu despregable a esquerda
con titulos descritivos: Let's sing, creative lab, assessment, etc. Dende este
menu podese acceder a calquera parte da unidade e, ademais, na parte superior
e inferior dereita hai un botén de acceso a seguinte paxina. Para facilitar o acceso
ao contido de cada unidade, o indice de todo o proxecto e a guia de usuario,
pensada para o alumnado, atopase na paxina de inicio de cada unidade.

3. ESTRUTURA

w e A primeira parte € DISCOVERING THEORY. Neste apartado

“s-"R<C |preséntase a teoria con videos interactivos, videos,
“"’ presentacions ou texto acompafiados de son.

F R e O seguinte € LET’S SING. Practica da lectura melddica. Hai
k exercicios de recofilecemento de notas na partitura e de entoacion
desas notas. Pédense acompanar de instrumentos Orff

WH« KEEPING THE BEAT. Exercicios e musicogramas que sirvan
a’* ';J para seguir o ritmo e usar a percusion corporal.

A EAR TRAINING. Exercicios de recofiecemento da afinacion das

, 3 ¥ notas e dos silencios.

) CREATIVE LAB. Creacién de partituras, letras, percusiéon

o o PO ree
ey corporal e posta en practica do pensamento critico.
Ao9 g MUSIC AROUND THE WORLD. Arranxos musicais de cancions
&7

Nl e melodias do mundo co fin de desenvolver a competencia en
4" Conciencia e Expresions Culturais e preparar ao alumnado para
representar pezas en audicion e festivais.

LANGUAGE TRAINING. Practica da lingua inglesa e que tamén
serve de repaso da teoria musical. Hai exercicios de escoita e
escritura de léxico, definicions, escolla de palabras para
completar textos, etc.

. ASSESSMENT. Avaliacion do alumnado mediante cuestionario
n’@g).% SCORM e logo diapositivas co as que o alumnado pode

e reflexionar sobre o seu aprendizaxe e por en comun cos
6 /ﬁ compafeiros/as as suas inquedanzas e dificultades para atopar
~ "~ |axuda entre iguais e fomentar a cooperacion.

DOCUMENTS. Hai unha rudbrica para avaliar a proposta
< 4 ¢ ¢ |educativa e o desenvolvemento na aula, esta guia didactica, o
QO '\*?*} (3 |manual de uso e o documento coa cita da autoria das imaxes e
son empregados.




4. OBXECTIVOS

* Proporcionar ao alumnado material dixital, flexible no tempo de emprego, con
contidos de dificultade graduada e sempre accesibles que, ademais, ofrecen unha
retroalimentaciéon inmediata nalgunhas areas da practica musical e linguistica
mediante a comprobacion de resultados.

* Presentar os contidos e a practica da materia de Linguaxe Musical de 1°
Ensinanzas Elementais dunha forma atractiva, variada e motivadora.

* Proporcionar ao profesorado de grao Elemental e Profesional e ao profesorado de
Pedagoxia Xeral e da Linguaxe Musical de Conservatorios.

» Superiores todos os recursos, non sé para a practica musical senon linguistica,
necesarios para afondar na materia.

» Favorecer o estudo e practica activa da materia evitando as limitaciéns fisicas e
temporais.

« Fomentar a creatividade, o traballo individual e en grupo, a cooperacioén, a reflexion
sobre o propio traballo e o cofiecemento e respecto pola musica doutras partes do
mundo.

» Incrementar a competencia dixital do alumnado e o profesorado.

* Lograr a interdisciplinariedade entre as materias de Lingua Inglesa e Linguaxe
Musical para alcanzar unha aprendizaxe e comunicacion significativa.

» Favorecer o pensamento critico.

5. COMPETENCIAS

+ Competencia en Comunicacion Lingiistica: aplicacion de vocabulario
especifico relacionado cos contidos da materia de Linguaxe Musical, ao comprender
e aprender a letra das cancions, ao describir de forma secuenciada e significativa
audicions, analises das pezas, instrumentos etc.

+ Competencia Plurilingiie: uso dun vocabulario especifico doutros idiomas, como
o italiano, presente en termos de expresion musical e diferentes signos da materia;
aprender cancidns noutros idiomas, etc.

+ Competencia Matematica e Competencias en Ciencia, Tecnoloxia e
Enxeneria: ineludible presenza de numeros e proporcions na musica, tempo, ritmo,
forma, métrica, intervalica, harmonia...

« Competencia Dixital: utilizacion de software para traballar a aula virtual e o
recofiecemento auditivo, compartindo recursos e entrega de tarefas.



« Competencia Persoal, social e de aprender a aprender: adquisicion da
capacidade de colaborar co grupo de forma construtiva, a de autocofiecerse e
desenvolver un habito de estudo adecuado para favorecer a aprendizaxe autbnoma.

« Competencia Cidada: transmision de valores a través das actividades
colaborativas (practica vocal de conxunto) respectando a heteroxeneidade do grupo
e a diversidade.

« Competencia Emprendedora: realizacion de actividades de improvisacion e
creacion, promovendo a iniciativa a creatividade, a autonomia, a autoestima, o
sentido critico e o espirito emprendedor per se.

- Competencia en Conciencia e Expresions Culturais: cofiecemento da
diversidade de épocas, estilos e xéneros da historia da musica e as diferentes
manifestacions musicais, folclore proximo ou afastado

6. CONTIDOS

a. Contidos propios de cada unidade

+ Elementos graficos elementais: Pentagrama, lifias divisorias, dobre barra
final, clave de sol e de fa en 42 lifias adicionais, notas (nomes), figuras
(duracions, divisions do pulso): redonda, branca, negra, corchea,
semicorchea, silencios: redonda, branca, negra e corchea), cadro de
valores (equivalencias entre as diferentes figuras musicais). escritura das
figuras (cabeza, plica, corchete), compas e signos de compas.

* Figuras a traballar nesta UD:

* O pulso e o acento. Tempos fortes e débiles. Compases: 2/4, 3/4, 4/4.
Percepcion, identificacion e interiorizacion.

* O compas de 2/4.

* Interiorizacion do silencio.

* Recoriecemento e xestualizacion de compases binarios, ternarios e
cuaternarios. 2/4, 3/4, 4/4.

» Figuras a traballar nesta UD



Anacruse.

A frase musical: pregunta-resposta (tension-repouso), a frase cadrada,
ordenacions formais sobre obras adaptadas ao nivel: repeticion, imitacion,
variacion, contraste. Coma de respiracion ou fraseo.

Figuras a traballar nesta UD:

As cualidades do son.
Indicacions de tempo e agoxica:
* Indicacions de tempo: lento, adagio, andante, allegro, presto.
* Indicacions de agoxica: ritardando ou rallentando, accelerando.
* Indicacions metronomicas: o metronomo.
Signos que modifican a duracion: ligadura de union, punto, caldeirén.
O compas de 3/4.
Figuras a traballar nesta UD e as dadas con anterioridade:

1)

As claves. A clave de Fa en 42 lifia. Iniciacion.
Indicacioéns de dinamica e articulacion:
* Indicaciéns dinamicas: = matices: pp, p, mp, mf, f, ff. Cambios
graduais: crescendo, diminuendo ou decrescendo. Reguladores
» Signos de articulacion:
* Legato ou ligado
» Staccato ou picado
Figuras a traballar nesta UD e as dadas con anterioridade:

J v nd) L iRl

Escala musical (oitava, escala de Do, graos da escala: tonica dominante).
Ton e semitén. Semiténs: mi-fa, si-do.

As alteracions.

O compas de 4/4.

Figuras a traballar nesta UD e dadas con anterioridade:

e o= 4Rl Ll

» Clasificacion dos intervalos en ascendentes-descendentes, conxuntos-
disxuntos, melddicos-harmdnicos, simples-compostos, unisono, 82 alta e
baixa, acorde (maior e menor en recofiecemento auditivo). Clasificacion
dos intervalos numericamente.

* Figuras a traballar nesta UD e dadas con anterioridade:

. = Jand]
L1300y

vog _____________________________________________|

» Practica, identificacion e cofiecemento de feitos ritmicos caracteristicos
coma as sincopes e as notas a contratempo (silencio de corchea-corchea).
» Figuras a traballar nesta UD e dadas con anterioridade:

A= N I i B [ B
1. ) Bmam

b. Contido comun a todas as unidades

* Practica da lectura entoada de notas en clave de sol e lectura a primeira
vista con ou sen acompanamento.

* Memorizacién ritmica e meldédica de pezas musicais en dificultade
ascendente progresiva.

* Practica dos aspectos ritmicos e aplicacion de percusion corporal e
instrumental (Orff).

» Improvisacion ritmica e melddica con ou sen proposta previa.

» Aplicacion de ritmos a textos e viceversa.

* Recofiecemento auditivo ritmico e melddico.

» Adquisiciéon da competencia dixital na aprendizaxe musical.

» Sensibilizacién e practica de musicas doutras culturas.



7. METODOLOXIA

Os principios metodoléxicos que rexen o funcionamento deste proxecto son os
seguintes:

« Unha metodoloxia activa, posto que os contidos adquiridos pofiense en
practica inmediatamente, ben individualmente, en pequeno grupo ou con
toda a clase.

« Unha metodoloxia construtiva, € dicir, os contidos explicados e
aprendidos constituen a base para a comprension e adquisicion de novos
elementos de orde superior.

- Fomento da creatividade mediante a elaboracion de composicions
musicais propias que empreguen os elementos do curriculo.

+ Fomento do estudio individual ao mesmo tempo que o traballo grupal e
colaborativo. O estudio individual é a base para unha correcta
participacion a continuacion nas producions grupais. A posta en comun
das dificultades atopadas mediante o instrumento de auto avaliacion, que
emprega a reflexion e posterior posta en comun na aula co propésito de
resolvelas dentro do grupo, implica ao alumnado nun sistema colaborativo
de aprendizaxe.

No eixe do uso da lingua inglesa, tratase de que o alumnado se familiarice e,
posteriormente, interiorice as estruturas e léxico necesario para comunicar con
fluidez e confianza.

Os oito ODE que compoifen este proxecto amosan a mesma estrutura:
presentacion de teoria, practica melddica, practica ritmica, adestramento auditivo,
improvisacion/creacién, musicas do mundo e practica na lingua estranxeira pero é
simplemente un sistema de organizacion que facilita a localizacion dos
elementos.

Co fin de que a metodoloxia sexa variada, pédese seguir a orde establecida,
comenzar pola lectura melddica ou polo traballo ritmico e dende ai descubrir a
teoria, traballar como nunha flipped classroom, etc.



8. AVALIACION

Criterios de avaliacion:
1. Xerais:

-Amosar a capacidade de aprendizaxe individual asegurando a transferencia para
desenvolver unha autonomia para apreciar o rendemento do propio alumnado.

2. Ritmica-lectura:

-Imitar estruturas ritmicas e melddicas extraidas das pezas dos ODE para
comprobar a memoria e a capacidade de reproducion sonora e motriz.

-Executar, a través da percusion corporal ou instrumental, estruturas das pezas
en distintas dificultades

-Ler de forma entoada fragmentos melddico-ritmicos para comprobar o nivel de
asimilacion de contidos.

3. Entoacion:

-Imitar estruturas melddicas coa voz para comprobar a fidelidade da mensaxe
recibida e a memoria.

-Entoar melodias con acompafamento instrumental ou sen el para comprobar o
grao de interiorizacion dos sons e xusteza de afinacion.

-Reproducir a intervalica dun fragmento melédico.
4. Audicion:
-Recoiiecer auditivamente o pulso, ritmo e acento.

-Manter o pulso en periodos de silencio para comprobar a sua interiorizacion en
cancions memorizadas previamente.

-Reproducir, por escrito, con boa caligrafia, fragmentos ritmicos ou
melddicos escoitados empregando os elementos traballados.

5. Teoria:

-Conecer e identificar os elementos basicos dunha partitura: pentagrama, clave,
signo de compas, lifas divisorias, figuras, agoxica, dinamica, etc.

6. Improvisacion/ creacion:

-Crear estruturas ritmicas ou melddicas sobre un fragmento escoitado con ou sen
proposta previa.

-Valorar a capacidade creativa e o desenvolvemento de recursos estudados.
7. Uso da lingua estranxeira:
-Corfiecer, memorizar e empregar o léxico na lingua inglesa de forma axeitada.

-Comunicarse con fluidez e certo grao de correccion na lingua estranxeira.



A avaliacion levarase a cabo mediante os seguintes instrumentos:

1. Avaliacién dos contidos adquiridos polo alumnado mediante un
cuestionario SCORM en cada ODE.

2. Avaliacién do grao de desempefio na realizacion das tarefas mediante
unha rubrica onde se inclue tamén o criterio de avaliacion
correspondente e o indicador de logro.

3. Avaliacién do proceso de aprendizaxe mediante reflexién persoal
e posterior posta en comun co resto do alumnado e profesorado.

4. Avaliacién da proposta educativa por medio dun cuestionario.

9. MEDIDAS DE ATENCION A DIVERSIDADE

Seguindo as recomendacions DUA, este proxecto presenta, non so
multiples medios de presentacion dos contidos, video, texto, son, senon tamén
medios variados de expresion, tanto na tipoloxia de actividades como no uso de
elementos como a voz, partes do corpo, instrumentos, programas de desefo de
partituras, etc.

A variedade de instrumentos Orff dentro da aula facilita o acceso do
alumnado a aqueles que mellor se adapten as suas capacidades e necesidades e
0 mesmo ocorre coas actividades de cada apartado, que ofrecen unha gradacién
no nivel de exixencia, comenzando por aquelas de nivel mais sinxelo e
aumentando a sua complexidade. Isto permite ao profesorado elixir o nivel de
comezo ou remate da practica.

A practica musical en grupo axuda a disolver o foco de atencion nunha soa
persoa e, polo tanto, minimizase o estrés e 0 medo a actuacion ante o publico. Do
mesmo xeito, favorece o sentimento de integracion no grupo, de cooperacion
para acadar os obxectivos e evitar o illamento.

O uso das unidades dixitais permite ao alumnado acceder repetidamente
aos contidos e repasar e refacer actividades tantas veces coma sexa necesario
para acadar uns resultados 6ptimos.

